
				এই পাতাটির মুদ্রণ সংশোধন করা প্রয়োজন। 
চিঠিপত্র । 8ፃ
গৃহস্বামীর চায়ের টেবিলে ডাক পড়েচে, চললুম। ইতি ৩০ আশ্বিন ১৩২৯
রবিকাকা
[58] હૈં পোস্টমার্ক
শাস্তিনিকেতন
কল্যাণীয়াসু
এম্পায়ার একজিবিশনের সঙ্গে আমরা সম্বন্ধ রাখতে
নারাজ, তার প্রধান কারণ র্যাদের এম্পায়ার তারা অামাদের এম্পায়ারভুক্ত করে রেখেচেন যেহেতু আমরা না হলে তাদের তোষাখানা শূন্ত হয়, সেটা ঐশ্বৰ্য্যহানির লক্ষণ। আমি তা
নিয়ে নিজেদের অযোগ্যতাকেই দোষ দিই কিন্তু তবুও যথাসম্ভব মান বাচিয়ে চলবার খাতিরে, তাদের ভোজের পাত
পাড়বার বেলায় আমাদের ডাক পড়লে, আমি গা ঢাকা দিয়ে বেড়াই। এম্পায়ার একজিবিশনে শান্তিনিকেতন থেকে ছবি গেলে আমাদের জাত যাবে।
আমি এখানে এসেও ব্যস্ত আছি । মনে মনে ছুটির জন্তে উপরওয়ালার কাছে দরখাস্ত করচি, পথের মধ্যে শনিগ্ৰহ সে দরখাস্তগুলো গাপ করে দেয়। বোধ হয় জানিস আমার কৰ্ম্মস্থানে শনিগ্রহ– তার স্বভাব হচ্চে এই যে, সে বেদম কাজ করিয়ে নেয় আর দাম চাইলেই দাত খি চোয়। ঘরে বাইরে সবাই বিশ্বভারতীর নাম শুনলেই বলে, আগে ঘরের কাজ

